
Danska blaðið Politiken 
hevur vitjað í Havn, og í 
blaðnum hava tey valt út 
fimm støð í Havn, sum eru 
verd at vitja.

Sum tað fyrsta nevna 
tey ríðitúr við Berg Hestum. 
Ta upplivingina í føroysku 
náttúrúni halda tey vera 
so áhugaverda á hestbaki, 
at hon fær fyrsta plássi 
á listanum yvir tey fimm 
upplivilsini, tú skal fáa, tá 
tú vitjar í Havn.

Á øðrum plássi kemur 
matstovan Koks á Hotel Før­
oyum, »som er Færøernes 
pandang til Noma«, sum tey 
skriva.

  »Man ryger helt op i 
loftet af glæde, når man 
smager en helt enkel og rå 
languster (kogt i 8 sekund­
er), kun tilsat lidt salt og 
citron. Eller senere får sam­
me skaldyr i en version, 
hvor den er røget med gran 

et par hundrede meter fra 
restauranten«. 

Triða upplivingin er ein 
túrur í gomlu Havnini úti á 
Reyni:

  »Små snirklede gyder, 

stejle trapper og smalle 
stier gør det til en voldsomt 
charmerende oplevelse at 
vandre rundt i Á Reyni, hvis 
ældste hus er bygget tilbage 
i 1200-tallet. Selv om husene 

den dag i dag er beboet, er 
de velbevarede og intakte 
og uden diverse moderne 
tilbygninger, og man føler 
sig hensat til gamle dage. 
Man kan nemt gå rundt på 

egen hånd, men overvej at 
alliere dig med en guide.«

  Á fjórða plássið kemur 
føroyskur móti og síðani 
Steinprent á fimta plássi.

Tað eru áhuga­
verdu ferða­
málini í Havn 
sambært 
danska blað­
num Politiken

Berghestar, Koks og 
gamla Havnin

Í nátt – um 3 tíðina – boðaði útróðrarbáturin Bjørgvin 
frá, at hann hevði fingið um skrúvuna, teir vóru 
staddir umleið 3 fjórðingar eystur úr Skoruni. 
Brimil var á staðnum um 5 tíðina í morgun. 
Kavarar frá Brimli fór út at skera av skrúvuni.

Paolo og Katrine Russo í Reinsarínumw
Italski klaverleikarin 
Paolo Russo og danska 
songkvinnan Katrine Krog 
Russo koma til Føroyar 
í komandi viku, har tey 
mikukvøldið kl. 18.30 fara á 
pall í Reinsarínum í Havn.

Paolo Russo spældi kon­
sert í Norðurlandahúsin­
um í september í fjør og 
bergtók við sínum spæli á 
klaver og bandoneon, ið var 
í heimsflokki.

Russo kemur til Føroyar 
saman við konu síni song­
kvinnuni Katrine Krog 
Russo. Tey hava saman 
framført nógv og eisini 

innspælt fløguna “Sange 
tæt på”, við løgum ið byggja 
á danska vísusangarvin

Bæði Paolo og Katrine 

eru úrmælingar á sínum 
ljóðføri, og hava bæði fing­
ist við tónleik síðan tey 
vóru børn.

Vitjanin hjá Paolo Russo 
er í sambandi við, at italsk­
ur tjóðardagur júst hevur 
verið, tað er Magni Arge 
italskur konsul, ið skipar 
fyri.

Tiltakið í Reinsarínum 
er ókeypis, og eftir fram­
førsluna hjá Paolo Russo 
og Katrine Krog Russo, taka 
Anna Iachino og Arnold 
Ludvig yvir og bjóða til 
Open Stage/Open Mic, har 
Jensina Olsen er serligur 
gestur.

Bæði tiltøkini eru al­
menn og ókeypis.

Skúlin eitur Skúlin á Fløtum

17 grundstykki klár 
í Syðrugøtu í ár
Í endanum av vikuni varð 
byrjað at grava út til nýggju 
útstykkingina í Syðrugøtu.
 - Hetta er eitt týðandi 
stig, tí nógvar umsóknir 
eru um grundstykkir 
í Eysturkommunu, og 
áhugin er stórur at seta 
búgv í kommununi.
 Eysturkommuna sigur, at 
útstykkingin í Syðrugøtu 
fevnir um 25 grundstykkir, 
sum liggja fram við 
tveimum nýggjum vegum.
- Hesir vegir verða knýttir til 
Garðabrekku í Syðrugøtu, 
og gott útsýnið er frá 
nýggju grundstykkjunum 
yvir Gøtuvík og yvir á 
Norðragøtu.Eysturkommuna 
veit at siga, at tey 17 
grundstykkini væntandi 
verða klár í november í 
ár, og síðan verða átta 
grundstykkir aftrat 
klár næsta summar.

Klokkan 10 í morgun var lítil 
samkoma úti á Fløtum, har 
nýggi skúlin í vesturbýnum 
skal byggjast. Hetta var til 
at avdúka úrslitið av navna­
kappingini. Nýggi menta­
deildarleiðarin hjá Tórs­
havnar kommunu, Sigurð 
Ólason Vang, beyð vælkom­
in.

Bygginevndin helt at 
rættast var at hava eina 
navnakapping á heimasíð­
uni torshavn.fo, at vinn­
ingur á 5000 kr. varð latin, 
og at uppskotini, sum 
komu inn, vórðu løgd fyri 
gøtunavnanevndina at taka 
støðu til. Hóast tað sambært 
tíðarætlanini er long tíð, 
áðrenn flutt verður í nýggja 
skúlan, metti bygginevndin 
tað skilagott at finna eitt 
navn til skúlan longu nú, 
áðrenn starvsheitið verður 
so fastgrógvið, at tað verður 
navnið.

252 uppskot
Skipað hevur verið fyri 
navnakappingini á heima­
síðuni torshavn.fo, og freist­
in at lata uppskot inn var 
26. mai. Tá freistin var farin, 
vóru 252 uppskot komin inn, 
tó vóru summi av teimum, 
ið ikki luku treytirnar. 21 
skutu upp at geva skúlanum 
nanvið “Skúlin á Fløtum”, tað 
gjørdist vinnandi navnið, 
og í lutakasti millum tey 
21 gjørdist tyrluskiparin 
Andreas Mouritsen í Hoyvík 
vinnari. Hini fáa eina heilsu 
frá kommununi.

Tíðarætlanin fyri nýggja 
skúlan er annars løgd 
soleiðis, at fyrsti partur av 
skúlanum verður liðugur við 
árslok 2017. Sostatt verður 
flutt inn í fyrsta part av 
skúlanum í 2018.a


